
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

PENSIYA JAMG‘ARMALARIDA HISOBNI 
TASHKIL ETISH VA XARAJATLAR SMETASI 

IJROSI BO‘YICHA HISOBOTI TAHLILI

Nurmanov Karjavbay Tilevbaevich 
Berdaq nomidagi Qoraqalpoq davlat universiteti dotsenti, PhD

Nurmanov Din-Axmed Tilevbaevich 

chorvachilik va biotexnologiyalar universiteti Nukus filiali dotsenti, PhD

Annotatsiya. Mazkur maqolada pensiya jamg‘armalarida hisobni tashkil etish hamda xarajatlar smetasi ijrosining hisoboti 
tahlili yoritilgan. Pensiyalarning joriy yetkazilishi masalasi bo‘yicha iqtisodchi-olimlar va soha mutaxassislarining ilmiy 
qarashlari, ta’riflari va yondashuvlari o‘rganilgan. Tadqiqot davomida pensiya jamg‘armalarida buxgalteriya hisobini 
tashkil etish va xarajatlar smetasi ijrosi bo‘yicha hisobotlarni tahlil qilishga doir xulosalar shakllantirilib, amaliy taklif va 
tavsiyalar ishlab chiqilgan.

Kalit so‘zlar: pensiya jamg‘armalari, buxgalteriya hisobi, hisobni tashkil etish, xarajatlar smetasi, hisobot tahlili.

Abstract. This article examines the analysis of reporting on the organization of accounting and the implementation 
of expense budgets in pension funds. The study reviews the definitions, scientific approaches, and perspectives 
of economists and industry experts regarding the modern development of pension provision. Based on the analysis, 
conclusions are drawn and practical recommendations are proposed to improve the accounting organization and the 
analysis of expense budget implementation in pension funds.

Keywords: pension funds, accounting, accounting organization, expense budgets, report analysis.

Аннотация. В данной статье рассматривается анализ отчётности по организации бухгалтерского учёта и 
исполнению смет расходов в пенсионных фондах. Изучены научные определения, подходы и взгляды экономистов 
и специалистов отрасли к вопросам современного развития пенсионного обеспечения. По результатам 
исследования сформулированы выводы и разработаны практические рекомендации по совершенствованию 
анализа отчётности в пенсионных фондах.

Ключевые слова: пенсионные фонды, бухгалтерский учёт, организация бухгалтерского учёта, сметы расходов, 
анализ отчётности.

K I R I S H
Yevropa statistika tashkiloti bashoratiga ko‘ra, keyingi 50 yil davomida Yevropa mamlakatlari aholisining 

qarishi kuzatiladi. Bunda Chexiya aholisi yoshining yanada tez sur’atlar bilan o‘sishi taxmin qilinadi. Yevropa 
Ittifoqi tarkibidagi Chexiya Respublikasida pensiya tizimi uch bo‘g‘indan — davlat, jamg‘ariladigan va xususiy 
pensiya fondlaridan iborat. Pensiya miqdori asosiy miqdor hamda daromad va ish stajidan shakllanadi. 
Chexiyada majburiy sug‘urta badallarini to‘lovchilar soni 8,5 mln. kishini tashkil etib, ulardan 5 mln. nafari 
yollanma ishchilar va xususiy tadbirkorlardir [1].

Xorijlik iqtisodchi olim A. Karlson fikricha, “pensiyalarning joriy yetkazilishi bolalarning o‘zlarining keksalik 
yoshiga qo‘ygan sarmoyasi sifatidagi iqtisodiy ahamiyatini yo‘qqa chiqaradi va iqtisodiy foyda bo‘lmagan 
taqdirda odamlar xarajatlarni minimallashtirish maqsadida atayin imkon qadar kamroq farzandlarni dunyoga 
keltirishni boshlaydilar”, — deb ta’kidlaydi [2].

M A V Z U G A  O I D  A D A B I Y O T L A R  S H A R H I
Mamlakatimiz soha mutaxassisi N. Raxmonov ta’kidlashicha, “o‘zgarmas ta’minotli pensiya rejalarini taklif 

etmaydigan ish beruvchilarning buxgalteriya balanslarida profitsit riski (badallarning majburiyatlardan ortib 
ketish ehtimoli) kuzatilmaydi va ishchining nafaqa rejasiga o‘tkazib boriladigan o‘tkazmalar, odatda, o‘zgarmas 
xususiyatga ega bo‘ladi. Mazkur ish beruvchilar qaytim stavkalari past bo‘lgan vaqtda pensiya xarajatlarining 
o‘sib ketishiga duch kelmaydilar va shu bilan birgalikda, daromadlilik darajasi yuqori bo‘lgan bir davrda pensiya 
xarajatlarining odatdagidan ortgan summasini ishlab olish imkoniyatini boy beradilar” [3].

“Iqtisodiy rivojlanishda NPFning muhim o‘rni nafaqat qo‘shimcha pensiya ta’minoti sohasida xizmat 
ko‘rsatish, balki tadbirkorlik subyektlari va aholining erkin moliyaviy resurslarini qayta taqsimlab, iqtisodiyot 
real sektorining investitsion ehtiyojlarini qondirishdir” [4]. Ta’kidlash joizki, pensiya jamg‘armalari bo‘yicha 
standartlarni ishlab chiqish davlat xizmatlarini ko‘rsatish uchun zarur bo‘lgan moddiy va mehnat resurslarini 
aniq belgilash hamda alohida foydalanuvchilarga xizmatlar ko‘rsatish uchun zarur bo‘lgan xarajatlar hajmini 
aniqlash orqali davlat xizmatlari samaradorligini oshirish vositasi sifatida qaralmoqda.

Iqtisodchi olim N. Novikova fikricha, “nodavlat pensiya jamg‘armasi xarajatlari tarkibining muhim xususiyati 
shundaki, ularda asosiy vositalarning eskirishi mavjud emas hisoblanadi. Nodavlat pensiya jamg‘armalarida 
asosiy vositalar uchun amortizatsiya ajratmalari hisoblanmaydi. Jamg‘armaning asosiy fondlari bo‘yicha 
amortizatsiya hisoblash balansdan tashqari 010-«Asosiy vositalarning amortizatsiyasi» hisobida aks ettiriladi” 
[5]. Yuqoridagi fikrlarga qo‘shilgan holda shuni ta’kidlash lozimki, respublikamizda faoliyat yuritayotgan 
budjetdan tashqari pensiya jamg‘armalari Iqtisodiyot va moliya vazirligi balansidagi binolarda joylashganligi 
sababli amortizatsiya ajratmalari amalga oshirilmaydi.

T A D Q I Q O T  M E T O D O L O G I YA S I
Mazkur ilmiy maqolada tadqiqot metodologiyasi sifatida pensiya jamg‘armalarida hisobni tashkil etish va 

xarajatlar smetasi ijrosi bo‘yicha hisobotlarni o‘rganishga qaratilgan kompleks yondashuv qo‘llanildi. Tadqiqotda 
ma’lumotlar asosan O‘zbekiston Respublikasi Moliya vazirligi, Budjetdan tashqari pensiya jamg‘armasi va 
normativ-huquqiy hujjatlarda keltirilgan rasmiy statistik hisobotlar, moliyaviy hujjatlar hamda buxgalteriya 
hisobi shakllaridan olindi. Shuningdek, amaldagi buxgalteriya hisobi standartlari va hisobvaraqlar rejasi 
asosida tuzilgan smeta va hisobot ko‘rsatkichlari tahlil qilindi. Olingan ma’lumotlar dinamik, taqqoslama va 
mantiqiy tahlil usullari yordamida qayta ishlanib, xarajatlar tarkibi, ularning ijro darajasi hamda reja va haqiqiy 
ko‘rsatkichlar o‘rtasidagi tafovutlar aniqlandi. Tadqiqot natijalari umumlashtirish va xulosalash orqali baholanib, 
mavjud amaliyotni takomillashtirishga xizmat qiluvchi ilmiy xulosalar shakllantirildi.

T A H L I L  V A  N A T I J A L A R
“O‘zbekistonning ijtimoiy ta’minot tizimida pensiya va nafaqalar to‘lash miqdori va hajmi yildan yilga o‘sib 

bormoqda. O‘zbekiston Respublikasi Prezidentining 2023-yil 17-noyabrdagi “Ish haqi, pensiyalar va nafaqalar 
miqdorini oshirish toʻgʻrisida”gi PF-196-sonli1 Farmoniga binoan aholi turmush darajasini oshirishga qaratilgan 
chora-tadbirlar ko‘lamini kengaytirish, fuqarolarning daromadlarini izchil oshirib borish siyosatini davom ettirish 
hamda ularning ijtimoiy muhofazasini kuchaytirish maqsadida 2023-yil 1-dekabrdan boshlab budjet tashkilotlari 
xodimlarining ish haqi, pensiyalar va nafaqalar miqdori 7 foizga hamda bazaviy hisoblash miqdori 3 foizga 
oshirildi” [6].

Mamlakatimizda Budjetdan tashqari pensiya jamg‘armasi tomonidan 2015–2023-yillarda yangi tayinlangan 
pensiya va nafaqalar dinamikasi to‘g‘risidagi tahliliy ma’lumotlar 1-jadvalda aks ettirilgan.

1-jadval. Pensiya jamgʻarmasining tuman (shahar) bοʻlimlari tοmοnidan 2015-2023-yillar yanvar-fevral οylarida 
yangi tayinlangan pensiya va nafaqalar sοni tοʻgʻrisida TAHLILIy maʼlumοt2

№ Yillar
Yanvar Fevral

Jami
shundan:

Jami
shundan:

pensiya nafaqa pensiya nafaqa
1. 2015 13 629 11442 2187 16 577 13960 2617
2. 2016 18 652 16226 2426 20 188 17295 2893
3. 2017 21 203 17900 3303 24 669 20467 4202

1	 O‘zbekiston Respublikasi Prezidentining 2023-yil 17-noyabrdagi “Ish haqi, pensiyalar va nafaqalar miqdorini oshirish toʻgʻrisida”gi 
PF-196-sonli Farmoni: https://lex.uz/uz/docs/-6665682?%2000 

2	 Manba. Budjetdan tashqari pensiya jamgʻarmasi maʼlumοtlari asοsida muallif ishlanmasi

4. 2018 26 029 22084 3945 27 200 22 679 4521
5. 2019 28 433 23835 4598 28 599 23 752 4 847
6. 2020 26 316 21626 4690 31 388 25 620 5 768
7. 2021 27 561 22197 5364 28 351 22 139 6 212
8. 2022 29 991 24010 5981 31 538 24 480 7 058
9. 2023 33 609 22724 10885 25 218 20 800 4 418

Jadval ma’lumotlarining ko‘rsatishicha, 2015-yilga nisbatan jami yangi tayinlangan pensiya va nafaqalar 
soni 2023-yilning yanvar oyida 2,5 baravarga oshgan. Shu davrning fevral oyida esa ushbu ko‘rsatkich 1,5 
baravarga o‘sganligini kuzatish mumkin.

Hozirgi kunda respublikamizda pensiya va nafaqalarning quyidagi turlari qo‘llanilmoqda: yoshga doir 
nafaqa; bolalikdan nogironligi bo‘lgan farzandi bor (bo‘lgan) onalarga yoshga doir nafaqa; I va II guruh 
nogironligi bo‘lgan shaxslarga nogironlik nafaqasi; boquvchisini yo‘qotganlik nafaqasi; OIV infeksiyasiga 
chalingan hamda 18 yoshgacha nogironligi bo‘lgan bolalarga nafaqa; 18 yoshdan katta I va II guruh nogironligi 
bolalikdan bo‘lgan shaxslarga nafaqa; parvarishlash nafaqasi.

Yuqoridagi pensiya va nafaqalarning turlari bo‘yicha pensiya jamg‘armalarining buxgalteriya bo‘limlarida 
xarajatlarning analitik va sintetik hisobi tashkil etiladi. 2021-yildan buyon pensiya jamg‘armalarining buxgalteriya 
hisobi markazlashtirilgan holda Qoraqalpog‘iston Respublikasi va viloyatlar pensiya jamg‘armalarida 
yuritilmoqda. Hisob jarayonlarida budjet tashkilotlari uchun maxsus ishlab chiqilgan “UzASBO” dasturining 
2-versiyasi qo‘llanilmoqda.

“Respublikamizda faoliyat yuritayotgan Budjetdan tashqari pensiya jamg‘armalarida xarajatlar hisobi 
Oʻzbekiston Respublikasi Moliya vazirining 2010-yil 22-dekabrdagi “Budjet tashkilotlarida buxgalteriya hisobi 
to‘g‘risidagi yo‘riqnomani tasdiqlash haqida”gi 2169-1-son3 buyrug‘iga binoan amalga oshiriladi” [7].

“O‘zbekiston Respublikasi Moliya vazirligining 2022-yil 29-dekabrdagi 06/03-16-/21-son xatiga binoan 
O‘zbekiston Respublikasi moliya vazirining 2018-yil 10-sentyabrdagi 125-son buyrug‘i bilan tasdiqlangan 
O‘zbekiston Respublikasi Budjet hisobining standarti (2-sonli BHS) — “Yagona hisobvaraqlar rejasi” (ro‘yxat 
raqami 3078, 2018-yil 20-oktyabr) 2023-yil 1-yanvardan UzASBO dasturiy majmuasiga joriy etildi” [8].

Mazkur ko‘rsatmaga muvofiq budjet tashkilotlarining, shu jumladan Budjetdan tashqari pensiya 
jamg‘armalarining 2022-yil uchun barcha yillik hisobotlari buxgalteriya hisobining amaldagi tartibi bo‘yicha 
(o‘zgarishsiz) tuzilishi va taqdim qilinishi belgilab qo‘yilgan.

2023-yil 1-yanvardan boshlab buxgalteriya hisobini yuritish, buxgalteriya hisobotlarini tuzish hamda taqdim 
etish Budjet hisobining standarti (2-sonli BHS) — “Yagona hisobvaraqlar rejasi” va boshqa normativ-huquqiy 
hujjatlar asosida UzASBO dasturiy majmuasining yangilangan versiyasi orqali amalga oshirilmoqda.

2-jadval. Budjetdan tashqari pensiya jamgʻarmalarida xarajatlarni hisοbga οlish uchun tavsiya etilgan hisobvaraqlarni 
amaldagi va yangi hisobvaraqlar rejasi bοʻyicha sοlishtirma tasnifi4

Amaldagi Budjet tashkilοtlarida buxgalteriya 
hisοbining

HISOBVARAQLAR REJASI

Οʻzbekistοn Respublikasi Budjet hisοbining standarti
YAGΟNA HISOBVARAQlAR REJASI

Hisob-
varaq 
raqami

Subhisob-
varaq 
raqami

Subhisobvaraqlarning nοmi Bοʻlim Kichik 
bοʻlim Subhisobvaraqlarning nοmi

09
091 Tοvar-mοddiy zaxiralarga 

bοshqa xarajatlar 170 000 Tοvar-mοddiy zaxiralarga xarajatlar

090 Tοvar (ish, xizmat)larga 
xarajatlar 180 000 Tοvarlarga (ishlarga, xizmatlarga) 

xarajatlar

20 201 Asοsiy vοsitalar va bοshqa 
aktivlar realizatsiyasi 911 000 Nοmοliyaviy aktivlar realizatsiyasi

21
210 Taqsimlanadigan xarajatlar 912 100 Taqsimlanmagan xarajatlar
211 davr xarajatlari 912 200 davr xarajatlari

3	 Oʻzbekiston Respublikasi Moliya vazirining 2010-yil 22-dekabrdagi “Budjet tashkilotlarida buxgalteriya hisobi to‘g‘risidagi yo‘riqnomani 
tasdiqlash haqida”gi 2169-1-son buyrug‘i: https://lex.uz/en/docs/-3150153 

4	 Manba. Οʻzbekistοn Respublikasi mοliya vazirligining 2022-yil 29-dekabrdagi 06/03-16-/21-sοn xati 1-ilοvasi asοsida muallif 
ishlanmasi [8]. 

23
231 Budjet mablagʻlari bοʻyicha 

haqiqiy xarajatlar 710 000 Budjet mablagʻlaridan hisοblangan 
haqiqiy xarajatlar

232 Budjetdan mοliyalashtirish 503 000 Budjetdan mοliyalashtirish

24 241

Tοʻlοvlarning maxsus turlariga 
dοir hisοb-kitοblar bοʻyicha 
mablagʻlar hisοbiga amalga 
οshirilgan haqiqiy xarajatlar

720 000

Tοʻlοvlarning maxsus turlariga dοir 
hisοb-kitοblar bοʻyicha mablagʻlar 
hisοbiga amalga οshirilgan haqiqiy 
xarajatlar

25 251

Taʼlim muassasalarida 
οʻqitishning tοʻlοv-kοntrakt 
shaklidan tushgan tushumlar 
hisοbidan amalga οshirilgan 
haqiqiy xarajatlar

730 000

Taʼlim muassasalarida οʻqitishning 
tοʻlοv-kοntrakt shaklidan tushgan 
tushumlar hisοbidan amalga 
οshirilgan haqiqiy xarajatlar

26 261

Budjet tashkilοtini rivοjlantirish 
jamgʻarmasi mablagʻlari 
hisοbidan amalga οshirilgan 
haqiqiy xarajatlar

741 000
Budjet tashkilοtini rivοjlantirish 
jamgʻarmasi mablagʻlari hisοbidan 
amalga οshirilgan haqiqiy xarajatlar

742 000

Tibbiyοt tashkilοtlarining mοddiy 
ragʻbatlantirish va rivοjlantirish 
jamgʻarmasi mablagʻlari hisοbidan 
amalga οshirilgan haqiqiy xarajatlar

27 271 Bοshqa darοmadlar bοʻyicha 
haqiqiy xarajatlar 750 000 Bοshqa darοmadlar bοʻyicha 

haqiqiy xarajatlar

Mazkur Budjet hisobining standarti (2-sonli BHS) — “Yagona hisobvaraqlar rejasi”ning amaliyotga joriy 
etilishi natijasida Budjet hisobi va hisobot tizimidagi xodimlar oldida muayyan tashkiliy muammolar yuzaga 
kelayotgani kuzatilmoqda. Mutasaddi vazirliklar tomonidan yangi va amaldagi hisobvaraqlar rejasi bo‘yicha 
o‘zaro muvofiqlik jadvali, shuningdek budjet tashkilotlarida buxgalteriya hisobining hisobvaraqlar rejasi bo‘yicha 
subhisobvaraqlar korrespondensiyasi ishlab chiqildi (3-jadval).

3-jadval. Qοraqalpοgʻistοn Respublikasi Budjetdan tashqari pensiya jamgʻarmasi bοshqarmasining 2021-yil 
1-yanvar hοlatiga xarajatlar smetasi ijrοsi bοʻyicha hisοbοti TAHLILI, ming sοʻm5

Xarajatlarning turi
Tasdiqlangan 

(aniqlash-tirilgan) 
reja

Hisοbοt davrida 
mοliyalash-

tirilgan

Kassa 
xarajatlari, 
hammasi

Haqiqiy 
xarajatlar, 
hammasi

1 2 3 4 5
Ish haqi 784 611,0 761 703,8 761 703,8 765 425,7
Vaqtinchalik mehnat qοbiliyatini yοʻqοtganlik 
nafaqasi 22 906,6 22 906,6 22 127,5

I-guruh “Ish haqi va unga tenglashtirilgan 
tοʻlοvlar” 784 611,0 784 610,3 784 610,3 787 553,2

Ijtimοiy ehtiyοjlar uchun ajratmalar / badallar 158 084,0 158 083,7 158 083,7 159 443,2
Yagοna ijtimοiy tοʻlοv 157 729,0 157 728,7 157 728,7 159 088,2
Ijtimοiy ehtiyοjlar uchun bοshqa ajratmalar / 
badallar 355,0 355,0 355,0 355,0

Tοvarlar va xizmatlar bοʻyicha xarajatlar 48 946,0 48 945,0 48 130,1
Safar xarajatlari 4 256,7 4 256,7 4 256,7
Saqlash va jοriy taʼmirlash xarajatlari 5 248,5 5 248,5 5 248,5
mοddiy aylanma zaxiralarning xarajati 22 513,6 22 513,6 22 503,4
Tοvar va xizmatlar xaridi uchun bοshqa 
xarajatlar 16 927,2 16 926,2 16 121,5

Telefοn, telekοmmunikatsiya va axbοrοt 
xizmatlari 12 464,0 12 464,0 11 659,3

Shu jumladan, tοvar va xizmatlar xaridi uchun 
bοshqa xarajatlar 4 463,2 4 462,2 4 462,2

5	 Manba. Qοraqalpοgʻistοn Respublikasi Budjetdan tashqari pensiya jamgʻarmasi bοshqarmasining xarajatlar smetasi ijrοsi bοʻyicha 
hisοbοti (2-shakl) maʼlumοtlari asοsida muallif ishlanmasi

Asοsiy vοsitalar bοʻyicha xarajatlar 40 448,8
Elektrοn davlat xaridlarida ishtirοk etish uchun 
garοv tοʻlοvi xarajatlari 100,0 100,0 100,0

IV-guruh “Bοshqa xarajatlar” 49 046,0 49 045,0 49 045,0 88 678,9
Hammasi 991 741,0 991 739,0 991 739,0 1 035 675,4

“O‘zbekiston Respublikasi Iqtisodiyot va moliya vazirining 2023-yil 27-iyundagi “Oʻzbekiston Respublikasi 
budjet hisobining standarti (2-sonli BHS) “Yagona schyotlar rejasi”ga oʻzgartirish va qoʻshimchalar kiritish 
toʻgʻrisida”gi 45-sonli6 buyrug‘iga binoan ushbu standartning amal qilish doirasi g‘aznachilik xizmati bo‘linmalari, 
iqtisodiyot va moliya organlari, davlat va boshqa maqsadli jamg‘armalarni taqsimlovchi organlar hamda barcha 
budjet tashkilotlari faoliyatini qamrab olishi belgilab qo‘yildi. Mazkur o‘zgartirish va qo‘shimchalarga muvofiq 
ayrim moddalaridagi “boshqa majburiy to‘lovlar” iborasi “yig‘imlar” so‘zi bilan almashtirildi” [9].

3-jadval ma’lumotlarining ko‘rsatishicha, tahlil qilinayotgan davrda Budjetdan tashqari pensiya 
jamg‘armasining xarajatlar smetasi bo‘yicha hisoboti (2-shakl) respublikamizdagi boshqa budjet tashkilotlari 
hisobot shakllariga mos bo‘lib, unda gorizontal kesimda tasdiqlangan (aniqlashtirilgan) reja, hisobot davrida 
moliyalashtirilgan mablag‘lar, kassa xarajatlari hamda haqiqiy xarajatlar to‘liq aks ettirilgan. Budjet xarajatlari 
klassifikatoriga muvofiq xarajatlar asosan uchta guruh bo‘yicha taqsimlangan. Boshqarmaning 2021-yil 
1-yanvar holatiga xarajatlari jami tasdiqlangan (aniqlashtirilgan) reja bo‘yicha 991 741,0 ming so‘mni, hisobot 
davrida moliyalashtirilgani 991 739,0 ming so‘mni, kassa xarajatlari 991 739,0 ming so‘mni hamda haqiqiy 
xarajatlar 1 035 675,4 ming so‘mni tashkil etgan. Demak, jamg‘armaning haqiqiy xarajatlari tasdiqlangan 
(aniqlashtirilgan) rejadan 43 934,4 ming so‘mga ortiqcha ijro etilgan bo‘lib, bu holat smeta ijrosini yanada 
mustahkamlash zarurligini ko‘rsatadi.

X U L O S A  V A  T A K L I F L A R
Budjetdan tashqari pensiya jamg‘armalarida xarajatlar hisobi va hisobotini takomillashtirish bo‘yicha 

o‘tkazilgan tadqiqotlar natijasida quyidagi xulosalarga kelindi:
•	 respublikamizda faoliyat yuritayotgan pensiya jamg‘armalarining hisob tizimini xalqaro standartlar 

talablariga moslashtirish maqsadida yagona hisobvaraqlar rejasini qo‘llash bo‘yicha uslubiy ko‘rsatmalar ishlab 
chiqish zarur, deb hisoblaymiz;

•	 budjetdan tashqari pensiya jamg‘armalarida qo‘llanilayotgan UzASBO dasturi bilan banklar, sug‘urta 
kompaniyalari va xo‘jalik subyektlari tomonidan foydalanilayotgan turli kompyuter dasturlarini o‘zaro 
muvofiqlashtirish axborot-tahlil jarayonlarining samaradorligini oshirishga xizmat qiladi;

•	 mamlakatimizda nodavlat tashkilotlarining rivojlanishiga keng imkoniyatlar yaratilayotgan sharoitda 
jamg‘armalar amaliyotidagi xarajatlar hisobi va hisobot registrlarini identifikatsiyalash hamda unifikatsiyalash 
maqsadga muvofiqdir. Xususan, pensiya jamg‘armalari smeta xarajatlari tarkibida kapital qo‘yilmalar 
xarajatlarini alohida guruh sifatida aks ettirish nodavlat pensiya jamg‘armalarining shakllanishi va sog‘lom 
raqobatning kuchayishiga imkoniyat yaratadi.

